
	1. ՀՀ ֆինանսների նախարարություն
	06.12.2021թ.

	
	N01/28/20019-2021

	Ուսումնասիրելով Ձեր 2021 թվականի նոյեմբերի 26-ի թիվ 01/6-3/70450-2021 գրությամբ ներկայացված` «Հայաստանի Հանրապետության կառավարության 2004 թվականի փետրվարի 12-ի N 288-Ն և 2011 թվականի սեպտեմբերի 08-ի N 1355-Ն որոշումներում փոփոխություններ կատարելու մասին» ՀՀ կառավարության որոշման նախագիծը հայտնում ենք, որ մեր իրավասությունների շրջանակում առաջարկություններ և դիտողություններ չունենք:
	Ընդունվել է


	2. ՀՀ էկոնոմիկայի նախարարություն
	28.12.2021թ. 

	
	N01/19127-2021

	Ի պատասխան Ձեր N 01/6-3/70457-2021 գրության՝ հայտնում ենք, որ «Հայաստանի Հանրապետության Կառավարության 2004 թվականի փետրվարի 12-ի N 288-Ն և 2011 թվականի սեպտեմբերի 08-ի N 1355-Ն որոշումներում փոփոխություններ կատարելու մասին ՀՀ Կառավարության որոշման նախագծի մասով դիրքորոշում տրամադրելու նպատակով նախագիծը գտնվում է քննարկման փուլում գործարար ոլորտի համապատասխան կազմակերպությունների հետ, և վերջնական դիրքորոշում հնարավոր կլինի տրամադրել 15 օրվա ընթացքում։
	Ընդունվել է


	3. ՀՀ էկոնոմիկայի նախարարություն
	25.01.2022թ. 

	
	N01/806-2022

	Ի լրումն մեր՝ սույն թվականի դեկտեմբերի 28-ի N 01/19127-2021 գրության՝ հայտնում ենք, որ Էկոնոմիկայի նախարարությունը գործարար ոլորտի համապատասխան կազմակերպությունների հետ քննարկել է «Հայաստանի Հանրապետության Կառավարության 2004 թվականի փետրվարի 12-ի N 288-Ն և 2011 թվականի սեպտեմբերի 08-ի N 1355-Ն որոշումներում փոփոխություններ կատարելու մասին ՀՀ Կառավարության որոշման նախագիծը, և վերջինիս մասով դիտողություններ և առաջարկություններ չկան։
	Ընդունվել է


	4. ՀՀ արդարադատության նախարարություն
	20.12.2021թ.

	
	N01/27.1/42165-2021

	1. «Հայաստանի Հանրապետության կառավարության 2004 թվականի փետրվարի 12-ի N 288-Ն և 2011 թվականի սեպտեմբերի 8-ի N 1355-Ն որոշումներում փոփոխություններ կատարելու մասին Հայաստանի Հանրապետության կառավարության որոշման նախագծին (այսուհետ՝ Նախագիծ) կից ներկայացված հիմնավորման համաձայն՝ Նախագծի նպատակն է Հայաստանի Հանրապետության կառավարության 2004 թվականի փետրվարի 12-ի N 288-Ն և 2011 թվականի սեպտեմբերի 08-ի N 1355-Ն որոշումները համապատասխանեցնել «Վիճակախաղերի մասին» և «Շահումով խաղերի, ինտերնետ շահումով խաղերի և խաղատների մասին» ՀՀ օրենքներով սահմանված պահանջներին:
Այս առումով հարկ ենք համարում նշել, որ Նախագծի նախաբանն անհրաժեշտ է վերանայել՝ դրանում նախատեսելով հղումներ օրենսդրական ակտերի այն դրույթներին, որոնց հիման վրա և որոնց իրականացումն ապահովելու նպատակով նախատեսվում է ընդունել Նախագիծը:
Սույն դիտողությունը բխում է «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջից, որի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	Ընդունվել է
Կատարվել է համապատասխան փոփոխություն

	2. Նախագծի 1-ին կետով նախատեսվում է փոփոխություն կատարել Հայաստանի Հանրապետության կառավարության 2004 թվականի փետրվարի 12-ի N 288-Ն որոշման մեջ:
Այս առումով հարկ ենք համարում նշել, որ Նախագծին կից ներկայացված հիմնավորման մեջ բացակայում են վերոհիշյալ որոշման մեջ փոփոխություն կատարելու անհրաժեշտության վերաբերյալ փաստարկումները: Հետևապես, Նախագծին կից ներկայացված հիմնավորումն այս համատեքստում անհրաժեշտ է լրամշակել՝ նկատի ունենալով «Նորմատիվ իրավական ակտերի մասին» օրենքի 6-րդ հոդվածի 5-րդ մասի կարգավորումը, որի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
	Ընդունվել է
Կատարվել է համապատասխան փոփոխություն

	3. Նախագծի 1-ին կետի 1-ին ենթակետում «հավելված» բառն անհրաժեշտ է փոխարինել «հավելվածի» բառով:
	Ընդունվել է
Կատարվել է համապատասխան փոփոխություն

	4. Նախագծի 1-ին կետի 1-ին ենթակետում պարբերությունների համարակալումը տեքստից անհրաժեշտ է բաժանել միջակետով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջը, որի համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
Միաժամանակ, Նախագծի 1-ին կետի 1-ին ենթակետի ա. և բ. պարբերություններում նախատեսված նախադասությունների վերջում անհրաժեշտ է դնել վերջակետ:
	Ընդունվել է
Կատարվել է համապատասխան փոփոխություն

	5. Նախագծի 2-րդ կետի 2-րդ ենթակետում «նախադասությունը» բառն անհրաժեշտ է փոխարինել «բառերը» բառով, իսկ «նախադասությամբ» բառը՝ «բառերով» բառով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի պահանջները:
	Ընդունվել է
Կատարվել է համապատասխան փոփոխություն

	6. Նախագծի 2-րդ կետի 3-րդ ենթակետով նախատեսված կարգավորումն անհրաժեշտ է համապատասխանեցնել Նախագծի 2-րդ կետի 1-ին ենթակետի դրույթին, քանի որ,  դրանով կատարվող փոփոխության համաձայն, վերնագրում խոսք է գնում խաղերի կազմակերպչի, այլ ոչ թե խաղերի կազմակերպման լիցենզիա ստացած անձանց կողմից հաշվետվություն ներկայացնելու մասին, ինչպես նաև վերնագրում նախատեսված է հաշվետվության ներկայացման ժամկետների և բովանդակության մասին, մինչդեռ դրանց վերաբերյալ դրույթներ առկա չեն: Սույն դիտողությունը բխում է «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջից, որի համաձայն՝  նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
Նույն դիտողությունը վերաբերում է նաև Նախագծի 2-րդ կետի 5-րդ ենթակետին:
Միաժամանակ, Նախագծի 2-րդ կետի 3-րդ ենթակետում «Ինտերնետ» բառից առաջ անհրաժեշտ է լրացնել «1. Հաստատել» բառերը:
	Ընդունվել է
Կատարվել է համապատասխան փոփոխություն

	7. Նախագծի 2-րդ կետի 4-րդ ենթակետն անհրաժեշտ է շարադրել հետևյալ խմբագրությամբ՝
«4) Որոշման N 1 հավելվածի վերնագիրը շարադրել հետևյալ խմբագրությամբ՝ 

ԻՆՏԵՐՆԵՏ ՇԱՀՈՒՄՈՎ ԽԱՂԵՐԻ ԿԱԶՄԱԿԵՐՊՉԻ ԿՈՂՄԻՑ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵ ՖԻՆԱՆՍԱԿԱՆ ՀՈՍՔԵՐԻ ՄԱՍԻՆ ԱՄՍԱԿԱՆ ՀԱՇՎԵՏՎՈՒԹՅՈՒՆ ՆԵՐԿԱՅԱՑՆԵԼՈՒ»:
	Ընդունվել է
Կատարվել է համապատասխան փոփոխություն

	8. Նախագծի 2-րդ կետի 5-րդ ենթակետում «1-ին կետի 1-ին ենթակետը» բառերն անհրաժեշտ է փոխարինել «N 1 հավելվածի 1-ին կետը» բառերով, իսկ «Սույն» բառից առաջ լրացնել «1.» թիվը:
	Ընդունվել է
Կատարվել է համապատասխան փոփոխություն

	9. Նախագծի 2-րդ կետի 7-րդ ենթակետն անհրաժեշտ է շարադրել հետևյալ խմբագրությամբ՝
«7) Որոշման N 2 հավելվածի վերնագիրը շարադրել հետևյալ խմբագրությամբ՝ 
«ՀԱՇՎԵՏՎՈՒԹՅՈՒՆ
ԻՆՏԵՐՆԵՏ ՇԱՀՈՒՄՈՎ ԽԱՂԵՐԻ ԿԱԶՄԱԿԵՐՊՉԻ ԿՈՂՄԻՑ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵ ՖԻՆԱՆՍԱԿԱՆ ՀՈՍՔԵՐԻ ՄԱՍԻՆ ԱՄՍԱԿԱՆ ՆԵՐԿԱՅԱՑՎՈՂ»:
	Ընդունվել է
Կատարվել է համապատասխան փոփոխություն

	10. Նախագծում կետերի համարակալման հերթականությունն անհրաժեշտ է շտկել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	Ընդունվել է
Կատարվել է համապատասխան փոփոխություն

	11. Նախագծի 4-րդ կետի կարգավորումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 23-րդ հոդվածի 1-ին մասի պահանջին, մասնավորապես՝ «օրը» բառը փոխարինել «օրվանից» բառով:
	Ընդունվել է
Կատարվել է համապատասխան փոփոխություն

	12. Նախագծի վերաբերյալ հարկ ենք համարում նշել նաև, որ Նախագիծը պետական-իրավական փորձաքննության ներկայացնելիս անհրաժեշտ է պահպանել ՀՀ կառավարության 2021 թվականի փետրվարի 25-ի N 252-Լ որոշմամբ հաստատված աշխատակարգի 15-րդ և 17-րդ կետերի պահանջները, որոնց համաձայն՝ նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: 
Եթե նախագիծը «Նորմատիվ իրավական ակտերի մասին» Հայաստանի Հանրապետության օրենքի համաձայն ենթակա է պետական-իրավական փորձաքննության, ապա այլ մարմինների կարծիքներն ամփոփելուց հետո նախագծի վերջնական տարբերակը ուղարկվում է արդարադատության նախարարություն, որը պետական-իրավական փորձաքննության եզրակացություն է տալիս այդ օրենքով սահմանված ժամկետներում:
	Ընդունվել է
Կատարվել է համապատասխան փոփոխություն



